
Nunavut Impact Review Board (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ) 

P.O. Box 1360 (ᑎᑎᖃᕐᓂᐊᕐᕕᖓ 1360) 

Cambridge Bay, NU (ᐃᖃᓗᒃᑑᑦᓯᐊᖅ, ᓄᓇᕗᑦ)  X0B 0C0 

ᖃᕋᓴᐅᔭᒃᑯᑦ: info@nirb.ca 

 

 

ᐱᓪᓗᒍ: ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑐᓴᖅᑎᑦᑎᒍᑎᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐹᕙᓐᓛᓐᑯᑦ 6 ᒥᓕᐊᓐ 

ᑕᓐᔅ/ᐊᕐᕌᒍᑕᒫᑦ ᐊᖏᓪᓕᒋᐊᖅᑕᐅᓂᖓᓄᑦ ᑐᔅᓯᕋᐅᑦ (ᑎᑎᕋᖅᓯᒪᔪᑦ 08MN053) 

 

 

ᑐᕌᖅᑐᖅ ᒥᔅᑕ ᐱᐅᕆ, 

 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᖁᕕᐊᓱᑦᑐᑦ ᐱᑕᖃᖅᑎᑦᑎᓗᑎ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᐹᕙᓐᓛᓐᑯᑦ 6 

ᒥᓕᐊᓐ ᑕᓐᔅ/ᐊᕐᕌᒍᑕᒫᑦ ᐊᖏᓪᓕᒋᐊᖅᑕᐅᓂᖓᓄᑦ ᑐᔅᓯᕋᐅᑦ ᓄᓘᔮᓂᑦ ᐱᓕᕆᐊᒧᑦ (ᐱᓕᕆᐊᖅ). ᑐᓴᖅᑎᑦᑎᒍᑎᒋᔭᕗᑦ 

ᑐᓐᖓᓂᖃᖅᑐᑦ ᐅᑯᓂᖓ: 1. ᕿᒥᕐᕈᓂᖃᑦᑎᐊᕐᓂᖅ ᐹᕙᓐᓛᓐᑯᑦ ᐊᖏᓪᓕᒋᐊᖅᑕᐅᓂᖓᓄᑦ ᑐᔅᓯᖃᐅᑦ ᑐᑭᓯᒋᐊᕈᑏᑦ ᑐᓂᔭᐅᔪᑦ 

ᔮᓐᓄᐊᕆ 6, 2020 (ᐃᓚᖏᖅ 1 ᐊᒻᒪ 2) ᐊᒻᒪ ᐊᓯᓕᒫᖏᑦ ᐊᑦᑐᐊᓂᓖᑦ ᑭᓱᑐᐃᓐᓇᐃᑦ ᑐᓂᔭᐅᔪᑦ ᐅᓪᓗᒥᒧᑦ ᐱᔾᔪᑎᖃᖅᑐᑦ 

ᓄᓘᔮᓂᑦ ᐱᓕᕆᐊᖅ; 2. ᐱᓕᕆᖃᑎᖃᑦᑎᐊᕐᓂᖅ ᕿᑎᖓᓄᐊᖅᑐᓂᑦ ᕿᒥᕐᕈᓂᕐᒥᑦ ᐱᕙᓪᓕᐊᓂᖓᓂᑦ; ᐊᒻᒪ 3. ᐊᖏᔪᒥᑦ 

ᖃᐅᔨᒪᓂᖃᖅᑐᑦ ᑯᐊᐳᕇᓴᓂᑦ ᐊᕕᑦᑐᖅᓯᒪᔪᒧᑦ. 

1. ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑎᒥᖓ ᑐᕌᒐᖓ ᐊᒻᒪ ᐊᐅᓚᑦᑎᓂᕐᒧᑦ ᓴᐳᒻᒥᔭᐅᔪᓂᑦ ᓄᓇᓂᑦ 

“ᑭᒡᒐᑐᖅᑐᒋᑦ ᐃᓄᖏᑦ ᑲᓇᑕᒥ, ᓴᐳᒻᒥᑦᑎᔪᒍᑦ ᐊᒻᒪ ᑐᓂᓯᓪᓗᑕ ᑲᓇᑕᒥ ᐊᖏᔪᒥᑦ ᐆᑦᑐᕋᐅᑎᓂᑦ ᑲᓇᑕᐅᑉ 

ᓄᓇᖓᓂ ᐊᒻᒪ ᐱᖅᑯᓯᓄᑦ ᐱᖅᑯᓯᑐᖃᐃᑦ ᐊᒻᒪ ᑐᑭᓯᐅᒪᑎᑦᑎᓂᖅᓴᐅᓗᑕ ᑭᒃᑯᑐᐃᓐᓇᕐᓂᑦ, ᐅᐱᒋᔭᖃᓂᕐᒥᑦ 

ᐊᒻᒪ ᖁᕕᐊᒋᔭᖃᓂᕐᒥᑦ ᓇᓗᓇᐃᖅᓯᔪᓂᑦ ᐊᕙᑎᖏᓐᓄᑦ ᐊᒻᒪ ᐃᖅᑲᐅᒪᔭᐅᓂᖏᓐᓄᑦ ᑲᑎᓐᖓᓂᖓ ᐅᓪᓗᒥᒧᑦ 

ᐊᒻᒪ ᓯᕗᓂᔅᓴᒧᑦ ᑭᖑᕚᑦᑎᓐᓄᑦ” (ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑐᕌᒐᖓ). 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑎᒥᖓ ᑐᕌᒐᖓ, ᒪᓕᑦᑐᒍ ᑲᓇᑕᒥ ᒥᕐᖑᐃᓯᕐᕕᓄᑦ ᐱᖁᔭᖅ (CNPA), ᐊᒻᒪᓗ ᑲᓇᑕᒥ ᐃᒪᐃᑦ 

ᓴᐳᒻᒥᔭᐅᓂᖏᓐᓄᑦ ᐱᖁᔭᖅ (CNMCAA), ᐊᒻᒪ ᐃᓄᓐᓄᑦ ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA) ᑐᓐᖓᕕᖃᖅᑎᑦᑎᔪᑦ 

ᐊᐅᓚᑦᑎᓂᕐᒧᑦ ᓴᓇᓯᒪᓂᖓᓂᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ (ᑕᓪᓗᕈᑎᐅᑉ ᐃᒪᖓ NMCA) ᐊᒻᒪ ᓯᕐᒥᓕᒃ 

ᑲᓇᑕᒥ ᒥᕐᖑᐃᓯᕐᕕᒃ (ᐊᔾᔨᓐᖑᐊᖅ 1).  

 

ᑲᓇᑕᒥ ᐃᒪᐃᑦ ᓴᐳᒻᒥᔭᐅᔪᑦ, ᐱᖃᓯᐅᑎᓪᓗᓂ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ, ᓴᖅᑭᖅᑎᑕᐅᓯᒪᔪᑦ ᒪᓕᑦᑐᑎᑦ 

ᑲᓇᑕᒥ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ (CNMCAA) ᓴᐳᒻᒥᑦᑎᓕᓂᕐᒧᑦ ᐊᒻᒪ ᐱᐅᖅᓱᐊᓂᕐᒧᑦ ᑭᒡᒐᖅᑐᐃᔪᑦ ᐃᒪᖏᓐᓂ 

ᐃᑲᔫᓯᐊᖑᓗᑎ, ᐃᓕᓐᓂᐊᓂᕐᒧᑦ ᐊᒻᒪ ᖁᕕᐊᒋᔭᖃᓂᕐᒧᑦ ᐃᓄᖏᑦ ᑲᓇᑕᒥ ᐊᒻᒪ ᓯᓚᕐᔪᐊᒥᑦ. ᐊᑖᓂ ᐱᖁᔭᖅ, ᒥᕐᖑᐃᓯᕐᕕᓕᕆᔨᒃᑯᑦ 

ᑲᓇᑕᒥ ᐅᔾᔨᓱᑦᑎᐊᕆᐊᓖᑦ ᑖᒃᑯᐊ ᑲᓇᑕᒥ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ ᐊᐅᓚᑕᐅᓗᓂ ᐊᒻᒪ ᐊᑐᖅᑕᐅᓗᓂ 

ᒪᑭᒪᑎᑕᔅᓴᐅᔪᒥᑦ ᑎᑭᑦᑎᔪᓂᑦ ᐱᔭᕆᐊᖃᖅᑕᖏᓐᓂ ᐅᓪᓗᒥᒧᑦ ᐊᒻᒪ ᓯᕗᓂᔅᓴᒧᑦ ᑭᖑᕚᑦᑎᓐᓄᑦ ᖃᓄᐃᓕᓂᖃᖅᑎᑎᖏᓪᓗᑎ 

ᓴᓇᓯᒪᓂᖓ ᐊᒻᒪ ᐊᐅᓚᓂᖓ ᐊᕙᑎᖓ, ᐱᖃᓯᐅᑎᓪᓗᑎ ᓄᓇᐃᑦ ᐃᒪᕐᒦᑦᑐᑦ ᐊᒻᒪ ᐃᒪᐃᑦ, ᐊᑦᑐᐊᓂᖃᕐᕕᒋᔭᖏᓐᓄᑦ. 

2. ᐱᔾᔪᑎᖓ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐱᖃᑕᐅᓂᖏᓐᓄᑦ ᕿᒥᕐᕈᓂᕐᒥᑦ 

ᕿᒥᕐᕈᔭᐅᓂᖏᓐᓄᑦ ᐹᕙᓐᓛᓐ 6 ᒥᓕᐊᓐ ᑕᓐᔅ/ᐊᕐᕌᒍᑕᒫᑦ ᐊᖏᓪᓕᒋᐊᖅᑕᐅᓂᖓᓄᑦ ᑐᔅᓯᕋᐅᑦ, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ 

ᒐᕙᒪᑐᖃᒃᑯᓐᓄᑦ ᑐᓂᓯᕙᑦᑐᑦ ᖃᐅᔨᒪᓂᐅᔪᓂᑦ ᐊᐅᓚᑕᐅᓂᖏᓐᓄᑦ ᓴᐳᒻᒥᔭᐅᔪᑦ ᐊᒻᒪ ᐱᐅᖅᓱᐊᕐᕕᐅᔪᑦ. ᐊᖏᓪᓕᒋᐊᕐᓂᖓᓄᑦ 

ᑐᔅᓯᕋᐅᑦ ᖁᕝᕙᕆᐊᖅᑎᑦᑎᔪᖅ ᐅᒥᐊᕐᔪᐊᖃᓂᕐᒥᑦ, ᐱᖃᓯᐅᑎᓪᓗᑎ ᓯᑯᓯᐅᑎᐅᒋᐊᖃᑐᐃᓐᓇᕆᐊᓖᑦ ᐊᒻᒪ ᓯᑯᓂᑦ ᐊᐅᓚᑦᑎᓂᕐᒧᑦ 

ᐃᒪᐃᓐᓇᐅᑎᓪᓗᒍ, ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ. ᓇᓗᓇᐃᔭᖅᑕᐅᓯᒪᔪᖅ ᑕᓪᓗᕈᑎᐅᑉ ᐃᒪᖓᓂ ᐃᓄᓐᓄᑦ 

ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA), ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ ᖃᓂᒋᔭᐸᓗᐊᓂ 108,000 ᑭᑉᐹᕆᑦᑐᑦ ᑭᓚᒦᑕᐃᑦ 

ᐊᖏᓂᖓ. ᐱᖃᓯᐅᔾᔨᔪᖅ ᐃᒪᖏᓐᓂ ᐃᖏᕋᕕᐅᕙᑦᑐᑦ ᐹᕙᓐᓛᓐ ᐅᑭᐅᑕᖅᑐᒃᑯᑦ ᐅᒥᐊᕐᔪᐊᓄᑦ ᐊᖅᑯᑎᖓ ᐅᑯᑎᒎᓇ ᖃᐅᕐᓇᖅ ᐊᒻᒪ 

ᓴᕖᑦ. ᑕᓪᓗᕈᑎᐅᑉ ᐃᒪᖓᓂ ᐃᓄᓐᓄᑦ ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA) ᐊᑎᓕᐅᖅᑕᐅᓚᐅᖅᑐᖅ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᒐᕙᒪᖓᑦ ᑲᓇᑕᐅᑉ, ᑭᒡᒐᑐᖅᑕᐅᓪᓗᑎ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᐃᒪᕐᒥᐅᑕᓕᕆᔨᒃᑯᑦ, ᐊᒻᒪ 

ᐃᖏᕋᔪᓕᕆᔨᒃᑯᑦ ᑲᓇᑕᒥ ᐋᒡᒌᓯ 1, 2019. ᐊᑦᑕᓇᐃᖅᓯᑎᑦᑎᔪᖅ ᐱᒻᒪᕆᐅᔪᓂᑦ ᐃᓅᖃᑎᒌᓐᓂᕐᒧᑦ, ᐱᖅᑯᓯᓄᑦ ᐊᒻᒪ 

ᑮᓇᐅᔭᓕᕆᓂᑦᑎᒍᑦ ᐃᑲᔫᓯᐊᑦ ᐃᓄᓐᓄᑦ ᐊᒻᒪ ᓴᖅᑭᑎᑦᑎᔪᖅ ᖃᓄᖅ ᐃᓄᐃᑦ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖃᑎᒌᓐᓂᐊᖅᑐᑦ 

ᖃᐅᔨᔭᐅᓗᑎᑦ ᑖᒃᑯᐊ ᐃᑲᔫᓯᐊᑦ ᐊᒻᒪ ᐊᐅᓚᑕᐅᓗᓂ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ. ᐊᐅᓚᑕᐅᓂᖓᓄᑦ 

ᐃᓱᒪᒋᔭᐅᔪᑦ ᐃᓄᓐᓄᑦ ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA) ᐊᑦᑐᐊᓂᓖᑦ ᐆᒧᖓ ᑐᓂᔭᐅᔪᓂᑦ ᓇᓗᓇᐃᖅᑕᐅᓯᒪᔪᑦ 

ᐃᓚᖓ 4.i ᐊᑖᓂ. ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ ᓴᖅᑭᖅᑎᑕᐅᒍᓂ ᐊᑖᓂ ᑲᓇᑕᒥ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ 

ᐱᖁᔭᖅ (CNMCAA), ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᒪᓕᑦᑕᐅᔭᕆᐊᓕᓐᓂᑦ ᐱᓕᕆᐊᖃᓂᐊᖅᑐᑦ. ᑖᒃᑯᓄᖓ ᐱᔾᔪᑎᒋᓪᓗᒋᑦ, 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑐᓂᔭᖓ ᐱᔾᔪᑎᖃᓗᐊᖅᑐᑦ ᐊᑦᑐᐊᓂᓕᓐᓄᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ.  

  

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐱᖃᑕᐅᒻᒥᔪᑦ ᐱᔾᔪᑎᒋᓪᓗᒍ ᐱᓕᕆᐊᖅ ᓇᒦᓐᓂᖓ ᖃᓂᒋᔭᖓᓃᓐᓂᖓᓄᑦ ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᒃ, 

ᑕᐃᒪᐃᓐᓂᖓᓄᑦ ᐊᑦᑐᐃᓂᖃᕈᓐᓇᑐᐃᓐᓇᕆᐊᓕᒃ ᒥᕐᖑᐃᓯᕐᕕᐅᑉ ᐃᒪᐅᑉ ᑭᓪᓕᖏᓐᓂ/ᐃᓚᖓᑕ ᐊᕙᑎᖓᓂ. ᓯᕐᒥᓕᒃ ᑲᓇᑕᒥ 

ᒥᕐᖑᐃᓯᕐᕕᒃᐅᐊᓐᓇᖓᓃᑦᑐᖅ ᕿᑭᖅᑖᓗᒻᒥ, ᖃᓂᒋᔭᖓᓂ ᓄᓇᓕᐅᔪᑦ ᒥᑦᑎᒪᑕᓕᒃ (ᒥᑦᑎᒪᑕᓕᒃ) ᖓᒻᒪ ᐃᒃᐱᐊᕐᔪᐊᒃ (ᐃᑉᐱᐊᕐᔪᐊᒃ). 

ᒥᕐᖑᐃᓯᕐᕕᒃ ᐊᒡᒍᖅᓯᒪᔪᑦ ᑎᓴᒪᐅᓕᖅᑲᖓᓪᓗᓂ ᓄᓇᐃᑦ: ᐊᑭᐊ ᒥᑦᑎᒪᑕᓕᒃ, ᐃᒃᐱᑭᑦᑐᖅᔪᐊᖅ, ᑲᖏᕐᖢᒑᕐᔪᒃ, ᐊᒻᒪ ᑲᖏᕐᖢᕈᓗᒃ. 

ᐊᖏᓂᕆᓪᓗᓂᐅᒃ 22,200 ᑭᑉᐹᕆᑦᑐᑦ ᑭᓚᒦᑕᐃᑦ, ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᒃᐊᖏᓛᖑᖃᑕᐅᔪᖅ ᒥᕐᖑᐃᓯᕐᕕᓂᑦ ᑲᓇᑕᒥ ᐊᒻᒪ 

ᐱᖃᓯᐅᔾᔨᔪᑦ 222 ᑭᑉᐹᕆᑦᑐᑦ ᑭᓚᒦᑕᐃᑦ ᐃᒪᖏᓐᓂ. 800 ᑭᓚᒦᑕᓂᑦ ᐃᒪᖓ ᐊᔾᔨᒌᖏᑦᑐᓂᑦ ᑭᓪᓕᖃᖅᑐᖅ/ᐃᒪᖅ ᐊᕙᑎᖓ 

ᖃᓄᐃᓘᖃᑦᑕᐅᑎᔪᑦ, ᐃᓚᒋᓪᓚᕆᑦᑕᖓ ᐊᕙᑎᖓᓄᑦ ᐊᒻᒪ ᐱᖅᑯᓯᓄᑦ ᐃᓚᒋᔭᐅᓂᖓ ᒥᕐᖑᐃᓯᕐᕕᒃ. ᐊᑭᐊ ᒥᑦᑎᒪᑕᓕᒃ ᑎᒻᒥᐊᓄᑦ 

ᓴᐳᒻᒥᔭᐅᕕᒃ ᐱᖃᓯᐅᔾᔨᔪᖅ ᐊᑕᖏᖅᑐᒍ ᐊᑭᐊ ᒥᑦᑎᒪᑕᓕᒃ ᐊᒻᒪ ᐃᒪᓕᒫᖏᑦ ᐊᒻᒪ ᕿᑭᖅᑕᐃᑦ, ᐅᕝᕙᓘᓐᓃᑦ ᐃᓚᖏᑦ ᕿᑭᖅᑕᐃᑦ, 

ᐃᓗᐊᓂ ᒪᕐᕉᓐᓂ ᒪᐃᔮᓐᓂ ᑕᕆᐅᕐᒨᕆᐊᒧᑦ ᐅᓕᕝᕕᒋᕙᑦᑕᖓ ᕿᑭᖅᑕᒥᑦ.  

3. ᖃᐅᔨᓴᕐᓂᖅ ᑲᑎᓐᖓᓂᖏᑦ ᐅᑯᓂᖓ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᓴᐳᒻᒥᔭᐅᔪᑦ ᐊᒻᒪ ᐱᓕᕆᐊᖅ 

ᑲᑎᓐᖓᓂᓪᓗᐊᑕᖏᑦ ᐅᑯᓂᖓ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ/ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᒃ ᐊᒻᒪ 6 ᒥᓕᐊᓐ 

ᑕᓐᔅ/ᐊᕐᕌᒍᑕᒫᑦ ᐊᖏᓪᓕᒋᐊᖅᑕᐅᓂᖓᓄᑦ ᑐᔅᓯᕋᐅᑦ ᐊᑦᑐᐊᓂᖃᖅᑐᐃᑦ ᐊᑦᑐᖅᑕᐅᔪᓐᓇᖅᑐᓄᑦ ᐅᒥᐊᕐᔪᐊᖃᖃᑦᑕᕐᓂᖓᓄᑦ. 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᖃᑦᖃᑦᑎᐊᖅᓯᒪᔪᑦ ᐊᓯᖏᓐᓂ ᖃᐅᔨᒪᓂᓕᓐᓂᑦ ᒐᕙᒪᑐᖃᒃᑯᓐᓂᑦ ᐱᔪᓐᓇᐅᑎᓕᓐᓂᑦ 

ᖃᐅᔨᓴᐃᓗᑎ ᐹᕙᓐᓛᓐ ᕿᒥᕐᕈᓂᖏᓐᓄᑦ ᑖᒃᑯᓄᖓ ᐊᑦᑐᖅᑕᐅᔪᓐᓇᑐᐃᓐᓇᕆᐊᖃᖅᑐᓂᑦ; ᑕᐃᒃᑯᐊ ᖃᐅᔨᓴᐃᓂᐅᔪᑦ 

ᐱᑕᖃᖅᑎᑕᐅᔪᑦ ᒐᕙᒪᑐᖃᒃᑯᓐᓄᑦ ᑐᓂᔭᐅᓯᒪᔪᓂᑦ. ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑐᓂᔭᖏᑦ, ᑭᓯᐊᓂᓕ, ᐱᓕᕆᐊᖃᓗᐊᖔᖅᑐᑦ 

ᑕᑯᔅᓴᐅᑎᑕᐅᓂᖏᓐᓄᑦ ᑲᑎᓐᖓᓂᖏᑦ ᖃᐅᔨᓴᖅᑎᓄᑦ ᖃᐅᔨᓴᖅᑕᐅᔪᑦ ᐊᒻᒪ ᐱᒻᒪᕆᐅᓂᖓᓄᑦ ᑎᑭᑦᑎᓂᒃᒥᑦ ᓴᐳᒻᒥᑦᑎᓂᕐᒧᑦ ᐊᒻᒪ 

ᐱᐅᖅᓱᐊᓂᕐᒧᑦ ᑐᕌᒐᖏᓐᓂ, ᐋᖅᑭᑦᑕᐅᓯᒪᔪᑦ ᐃᓚᖓ 1 ᖁᓛᓂ, ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ ᐊᒻᒪ ᓯᕐᒥᓕᒃ 

ᑲᓇᑕᒥ ᒥᕐᖑᐃᓯᕐᕕᒃ.  

4. ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑐᓴᖅᑎᑦᑎᒍᑎᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᑦ ᐸᕙᓐᓛᓐ 

6 ᒥᓕᐊᓐ ᑕᓐᔅ/ᐊᕐᕌᒍᑕᒫᑦ ᐊᖏᓪᓕᒋᐊᖅᑕᐅᓂᖓᓄᑦ ᑐᔅᓯᕋᐅᑦ 

ᐅᑯᐊ ᑐᓴᖅᑎᑦᑎᒍᑎᐅᔪᑦ ᐱᑕᖃᖅᑎᑕᐅᔪᑦ ᐱᓕᕆᐊᖃᕐᓗᑎ ᐊᑦᑕᓇᕈᑎᐅᔪᓐᓇᖅᑐᓂᑦ ᐃᒪᒃᑯᑦ ᐅᒥᐊᕐᔪᐊᓕᕆᓂᕐᒥᑦ ᑕᓪᓗᕈᑎᐅᑉ 

ᐃᒪᖓ ᓴᐳᒻᒥᓗᒍ ᐊᒻᒪ ᐱᐅᖅᓱᐊᓂᕐᒧᑦ ᑭᒡᒐᖅᑐᐃᔪᑦ ᐃᒪᖓᓂ ᐊᕙᑎᖓᓂ ᓂᕈᐊᖅᑕᐅᓯᒪᔪᒧᑦ:  

i. ᖃᒪᒋᔭᕆᕆᐊᖃᖅᑕᖓᓂ ᐱᑕᖃᖅᑎᑎᓗᑎ ᖃᐅᔨᒪᑎᑕᕐᓂᑦ ᐅᖃᐅᔾᔨᒋᐊᕐᓗᑎ ᐊᐅᓚᑕᐅᓂᖏᓐᓄᑦ ᓴᐳᒻᒥᔭᐅᔪᑦ. 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑕᑯᔅᓴᐅᑎᑦᑎᔪᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᒻᒪᕆᐅᓂᖓᓄᑦ, 

ᐊᑐᓕᖁᔭᓕᐅᖅᑎᓪᓗᒋᑦ ᒥᓂᔅᑕᒧᑦ ᐊᒻᒪ ᓴᖅᑭᐸᓪᓕᐊᔪᑦ ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᐱᓕᕆᐊᒧᑦ 

ᓇᓗᓇᐃᒃᑯᑕᖅ, ᑲᑎᓐᖓᓂᖃᖅᑐᑎ ᖃᐅᔨᓴᖅᑎᓄᑦ ᖃᐅᔨᓴᖅᑕᐅᓂᒃᑯᑦ ᐊᒻᒪ ᓴᖅᑭᑎᑦᑎᓗᑎ ᐊᑐᓕᖁᔭᐅᔪᓂᑦ ᑐᓂᔭᐅᓯᒪᔪᑦ 

ᐊᓯᐊᓂ ᒐᕙᒪᑐᖃᒃᑯᓐᓄᑦ ᑐᓂᔭᐅᔪᓂᑦ ᐊᐅᓚᑦᑎᓂᕐᒧᑦ ᐊᑐᐊᒐᖏᓐᓄᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ 

ᓴᐳᒻᒥᔭᐅᔪᑦ: 

 ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ ᐃᒪᐃᑦᑕᐅᔭᕆᐊᓕᒃ “ᓴᐳᒻᒥᔭᐅᓗᓂ ᐊᒻᒪ 

ᐱᐅᖅᓱᐊᖅᑕᐅᓗᓂ” (ᐃᓚᖓ 4(1), ᑲᓇᑕᒥ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ (CNMCAA); ᒪᑉᐱᒐᖅ 4, 

ᑕᓪᓗᕈᑎᐅᑉ ᐃᒪᖓᓂ ᐃᓄᓐᓄᑦ ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA)); 

 ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ ᐃᒪᐃᑦᑕᐅᔭᕆᐊᓕᒃ “ᐊᐅᓚᑕᐅᓗ ᐊᒻᒪ ᐊᑐᖅᑕᐅᓗᓂ ᓄᖑᓴᐃᖏᑦᑐᒥᑦ 

ᑎᑭᑦᑎᔪᓂᑦ ᐱᔭᐅᔭᕆᐊᓕᓐᓂᑦ ᐅᓪᓗᒥ ᐊᒻᒪ ᓯᕗᓂᔅᓴᑎᓯᓐᓄᑦ ᑭᖑᕚᑦᑎᓐᓄᑦ ᖃᓄᐃᓕᓂᖃᖅᑎᑎᖏᓪᓗᒍ 

ᓴᓇᓯᒪᓂᖓ ᐊᒻᒪ ᐊᐅᓚᓂᖓ ᐊᕙᑎᖓ” (ᐃᓚᖓ 4(3), ᑲᓇᑕᒥ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ 

(CNMCAA); ᒪᑉᐱᒐᖅ 4, ᑕᓪᓗᕈᑎᐅᑉ ᐃᒪᖓᓂ ᐃᓄᓐᓄᑦ ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA)); 

 “ᐊᑐᐊᒐᐃᑦ ᐊᕙᑎᖓᓂ ᐊᐅᓚᑦᑎᓂᕐᒧᑦ ᐊᒻᒪ ᖃᓄᐃᓕᑎᑦᑎᑕᐃᓕᓂᕐᒧᑦ ᐊᑐᐊᒐᐃᑦ” 

ᐃᓱᒪᒋᔭᐅᓪᓗᐊᑕᓂᓕᐊᖅᑐᖅ (ᐃᓚᖓ 9(3), ᑲᓇᑕᒥ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ (CNMCAA); ᒪᑉᐱᒐᖅ 

4, ᑕᓪᓗᕈᑎᐅᑉ ᐃᒪᖓᓂ ᐃᓄᓐᓄᑦ ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA)), ᐊᒻᒪ; 

 ᐊᑎᖓᓂ ᓄᖑᓴᐃᖏᑦᑐᒥ ᐊᑐᖅᑕᐅᓂᖓ ᐃᒪᕐᓂᖔᖅᑐᓄᑦ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ ᐊᑯᓂᐅᔪᒧᑦ 

ᐃᑲᔫᑎᐅᓗᑎ ᐃᒪᖅᐸᓯᓐᓃᑦᑐᓄᑦ ᓄᓇᓕᓐᓄᑦ (ᐱᒋᐊᕐᓂᖓ, ᑲᓇᑕᒥ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ 

(CNMCAA); ᒪᑉᐱᒐᖅ. 4, ᑕᓪᓗᕈᑎᐅᑉ ᐃᒪᖓᓂ ᐃᓄᓐᓄᑦ ᐊᑦᑐᖅᑕᐅᔪᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA)). 

ii. ᑐᒑᓖᑦ, ᐊᑦᑐᖅᑕᐅᔪᓐᓇᖅᑐᑦ ᓯᑯᐃᑦ ᓯᖁᓪᓗᖅᑕᐅᓂᖏᓐᓄᑦ, ᐃᓚᒋᔭᖓ ᐆᒪᔪᓂᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ 

ᓴᐳᒻᒥᔭᐅᔪᑦ ᓴᐳᒻᒥᔭᐅᔭᕆᐊᓖᑦ. ᑕᐃᒪᐃᓐᓂᖓᓄᑦ, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑕᑯᔅᓴᐅᑎᑦᑎᔪᒪᔪᑦ 

ᐊᑐᖅᑕᐅᒋᐊᖃᕐᓂᖏᓐᓄᑦ ᖃᓄᐃᓕᑎᑦᑎᑕᐃᓕᓂᕐᒧᑦ ᐊᑐᐊᒐᐃᑦ ᐊᒻᒪ ᐃᑲᔪᓱᖅᑕᐅᓂᖓᓄᑦ ᐃᒪᕐᒥᐅᑕᓕᕆᔨᒃᑯᖅᑦ 

ᑲᓇᑕᒥ ᐱᔾᔪᑎᖃᖅᑐᓂᑦ ᓯᑯᐃᑦ ᓯᖁᓪᓗᖅᑕᐅᓂᖏᓐᓄᑦ. 

iii. ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᖁᔭᓐᓇᒦᖅᑕᖏᑦ ᐹᕙᓐᓛᓐ ᐱᑕᖃᖅᑎᑦᑎᓂᖏᓐᓄᑦ ᑎᑎᕋᖅᓯᒪᔪᓂᑦ ᐅᒥᐊᕐᔪᐊᓂᑦ 

ᐊᐅᓚᑦᑎᓂᕐᒧᑦ ᐱᓗᐊᕐᔭᐃᖅᓯᒪᑎᑦᑎᔾᔪᑏᑦ ᖃᕋᓴᐅᔭᒃᑯᑦ (pdf) ᒪᑉᐱᒐᖅ 36 ᑐᑭᓯᒋᐊᕈᑎᖏᓐᓂ, ᐃᓚᖓ 1. 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᓇᓗᓇᐃᖅᓯᒪᔪᒥᑦ ᑲᔪᖏᖅᓯᒪᖁᔨᔪᑦ ᐹᕙᓐᓛᓐᑯᓐᓂᑦ ᓇᓗᓇᐃᖅᓯᔪᓂᑦ ᐊᑐᓕᖅᑎᑕᐅᓂᖏᓐᓄᑦ 

ᑖᒃᑯᐊ ᐱᓗᐊᕐᔭᐃᖅᓯᒪᑎᑦᑎᔾᔪᑏᑦ, ᑭᓯᐊᓂ ᐋᖅᑭᒋᐊᖅᑕᐅᒍᑎ ᐱᓕᕆᐊᒧᑦ ᓇᓗᓇᐃᒃᑯᑕᒧᑦ 2020 ᐅᒥᐊᕐᔪᐊᖃᕐᓇᒥ. 

 

 

ᐃᖅᑲᓇᐃᔭᖃᑎᖃᐃᓐᓇᕈᒪᓂᐊᖅᑐᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ, ᕿᑎᐊᓅᖅᑐᑦ, ᐊᒻᒪ ᑐᔅᓯᕋᐅᑎᓕᐅᖅᑐᖅ ᐃᓚᖓᓂ 

ᕿᒥᕐᕈᓂᐅᔪᒥᑦ. ᖃᐅᔨᒋᐊᕐᕕᒋᒍᒃ ᐋᓕᓴᓐ ᓱᑐᑕᑦ ᐅᕙᓂ 819-420-9188 ᐅᕝᕙᓘᓐᓃᑦ Allison.Stoddart@canada.ca 

ᐊᐱᖅᑯᑎᔅᓴᖃᕈᕕᑦ ᐱᔾᔪᑎᖃᖅᑐᓂᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑐᓂᔭᖏᓐᓂ. 

 

ᑎᑎᕋᖅᑐᖅ, 

 

 

ᔨᐊᓇ ᐴᓐ 

ᐱᓕᕆᕕᒻᒥ ᐊᖏᔪᖅᑳᖅ 

ᓄᓇᕗᑦ ᐱᓕᕆᕕᖓ 

Jenna Boon 
Field Unit Superintendent 
Nunavut Field Unit 

ᐊᔾᔨᓐᖑᐊᖅ 1.  

ᓄᓇᖑᐊᖅ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂᑦ ᓴᐳᒻᒥᔭᐅᔪᑦ ᐊᒻᒪ ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᒃ 

 

 

 


